
भारतमाला परियोजना के अंतर्गत एनएचडीपी
3936. श्री रीताब्रता बनर्जीः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि राष्ट्रीय राजमार्ग विकास परियोजना (एनएचडीपी) को भारतमाला परियोजना के तहत शामिल कर लिया गया है;

(ख) यदि हां, तो तत्संबंधी ब्यौरा क्या है और इसके क्या कारण हैं;

(ग) क्या एनएचडीपी को भारतमाला परियोजना के तहत समाविष्ट किया जाना नाम में परिवर्तन मात्र है;

(घ) यदि हां, तो इसके क्या कारण हैं; और
(ङ) यदि नहीं, तो इसमें शामिल लाभों का ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क) और (ख): जी, हां । राष्ट्रीय राजमार्ग विकास परियोजना (एनएचडीपी) का लगभग 10,000 किमी की कुल लंबाई का शेष कार्य अब 1,50,000 करोड़ रुपये के परिव्यय के साथ अनुमोदित भारतमाला परियोजना (बीएमपी) चरण-। के अंतर्गत शुरू किया जाएगा । मंत्रिमंडल ने भारतमाला परियोजना (बीएमपी)-। को दिनांक 24 अक्‍टूबर, 2017 को अनुमोदित कर दिया है ।  
(ग) से (ड.): किसी परियोजना के कार्यान्‍वयन के लिए, विस्तृत परियोजना रिपोर्ट की संवर्धित गुणवत्‍ता सुनिश्‍चित करने, भूमि अधिग्रहण को सरलीकृत करने, अग्रसक्रिय नीति उपाय अपनाने, नवीन कार्यान्वयन मॉडल अपनाने, उपयोगी प्रौद्योगिकी कार्यकलाप अर्थात् परियोजना मॉनीटरिंग सूचना प्रणाली (पीएमआईएस), कुशल परिवहन प्रणाली (आईटीएस), इलेक्‍ट्रॉनिक टोल संग्रहण (ईटीसी), रेडियो फ्रीक्‍वेंसी आईडेंटीफिकेशन (आरएफआईडी) को अपनाने जैसे उपाय लाए जाते हैं । तथापि, भारतमाला परियोजना चरण-। में शामिल हो जाने के पश्‍चात् इनको हॉलिस्‍टिक अप्रोच के माध्‍यम से एकीकृत तरीके से किया जा सकता है । 
 
भू मानचित्रण, बीआइएसएजी और अन्य स्रोतों से डेटा का उपयोग करके विस्तृत ओ-डी (मूल स्थान-गंतव्य स्थान) अध्ययन, माल भाड़ा आवागमन प्रक्षेपण और अभिनिर्धारित अवसंरचनात्‍मक अंतरालों के सत्‍यापन के आधार पर भारतमाला परियोजना के घटकों के अंतर्गत परियोजना खंडों को अभिनिर्धारित किया गया है । इस ओ-डी (मूल स्थान-गंतव्य स्थान) अध्ययन ने राष्ट्रीय राजमार्ग विकास परियोजना के अंतर्गत चल रही परियोजनाओं के साथ आर्थिक महामार्ग के एकीकरण और प्रमुख महामार्गों में अवसंरचना समानता को भी ध्‍यान में रखा है ।

